
Dell’AneideCanto v.








97.




Dui gran cieste dapò subeto afferra,


	Che annascuse l’havea fuorze portate:
	E Aricio stisso, quanno facea guerra,
	Se n’armava le braccia spotestate.
	Chino de zirria le jettaje llà ’n terra;,
	E pò disse coll’huocchie strevellate:
	A nui, Dareto sù, stà lesto Antiello,
	Facimmo co sti cieste lo doviello?



98.




Gnaffe, ogn’ano gridaje, potta de zanne!


	Co che cieste tremenne se ne vene!
	Accidarriano n’ommo de cient’anne:
	Sette niervede toro ogn’uno tene.
	Otra che luonghe sò chiù de doi canne,
	’Mmottonate de chiummo, ommo da bene,
	Disse Dareto, affè non me nce cuoglie;
	Stipatelle pe te ste belle ’nnoglie.



99.




Anca da ccà, e da llà và revotanno


	Sti chillete accossì luonghe, e pesante;
	E spantato dicea, potta d’aguanno,
	Cca nce vole na forza de giagante!
	Che dirrissevo mò, respose tanno,
	Antiello, si vedissevo ccà ’nnante
	D’Ercole li gran cieste, e la roina
	Che facea commattenno a sta marina?



100.




Frateto Aricio co sti vorpinielle


	Contr’Ercole s’armaje: comme ’nzuppate
	Stanno tutte de sango, e cellevrielle
	De tanta chierecuoccole sfasciate!
	E io all’arme miei chiù giovanielle,
	Primma d’havere pile janchiate,
	D’autr’arme nò m’armaje, che de ssi cieste,
	E le capo spaccaje comme rapeste.Sed

